
1.- Introdución.

O Decreto 79/2010, do 20 de maio, que regula o plurilingüismo no ensino
non universitario de Galicia, sostén que as linguas  constitúen un elemento
básico  de  identidade  cultural  e  representan un valor fundamental de
cohesión dunha comunidade. O Estatuto de Autonomía de Galicia, no seu
artigo 5, define o galego como lingua propia de Galicia e dispón que os
idiomas galego e castelán son oficiais en Galicia e que todos teñen o
dereito de coñecelos e usalos. Do mesmo xeito, o artigo 12.1. da Lei de
Normalización Lingüística estabelece que “o galego,  como  lingua  propia de
Galicia, é tamén lingua oficial no ensino en todos os niveis educativos”.

No IES Lucus  Augusti  co presente proxecto    pretendemos seguir
avanzando nas liñas de  traballo desenvolvidas nos cursos anteriores.
Pretendemos  afianzar a relación da lingua galega coas tecnoloxías da
información e da Comunicación máis necesarias ca nunca.

Por outra parte, trataremos de potenciar actividades innovadoras  que
cheguen a toda a comunidade  educativa. 

O   labor   do   EDNL   desenvólvese   nas   vertentes     lingüística   e
dinamizadora,  e  céntranse fundamentalmente en:

Asesoramento lingüístico a  calquera membro da Comunidade  Educativa e
campañas e actividades   que incidan no uso e valoración da lingua galega,
actuacións estas realizadas  polo Equipo  conxuntamente coa Dirección,  e
outros   Departamentos  coma  o  de  Física  e  Química,  Música,  Relixión,
Historia, Biblioteca, etc...

1.1.Contexto sociolingüístico.
1.1.1. A contorna sociolingüística do centro.

A realidade sociolingüística da cidade de  Lugo, na  que  está  situado  o
instituto,  reflicte  que  a  lingua galega ten unha presenza social maior
respecto  doutras  cidades.  Os  últimos  datos do Instituto Galego de
Estatística (IGE) sobre o uso da lingua amosan que Lugo  e Santiago son
as cidades onde máis se emprega o galego en Galicia. Na capital lucense, o
44,7%  da  poboación  fala  galego  sempre  ou  máis  que  o  castelán,  unha
porcentaxe moi semellante á de Compostela cun 43,9%. Aínda así detectamos
que en moitos  fogares predomina o castelán. Apréciase en que os alumnos
veñen na súa maioría falando en castelán , nas  interaccións  comunitarias
tamén predomina o castelán e a lingua empregada polas entidades asociativas
da contorna é, na súa maioría, o castelán.



1.1.2. A situación do profesorado. 

(Manteño os datos que aparecen nos proxectos anteriores xa que é o meu
primeiro ano neste centro e non teño aínda suficiente información)

A lingua habitual do profesorado, 78 en total, fóra das aulas é o galego.

A capacidade do profesorado para empregar o galego na actividade do-
cente é media. Hai moitos profesores que imparten a súa clase en gale-
go porque obriga a lei, pero tamén hai profesorado que imparte a mate-
ria en galego por propia vontade.
Podemos cualificar de moderada a disposición do profesorado para fa-
cer cursos de reciclaxe e actualización, co obxectivo de acadar unha
capacitación axeitada.
Aínda así hai que dicir que se detecta unha actitude favorable cara á
utilización do galego no ámbito educativo.

1.1.3 A situación do alumnado 

Dous terzos dos nosos alumnos,720 alumnos matriculados este curso, son
falantes de  castelán  case exclusivamente en todos os ámbitos, agás no
educativo. Aínda que o uso do castelán e do galego nas familias está moi
igualado, no centro escolar a inmensa maioría dos alumnos usa o castelán.
Como consecuencia de todo isto, podemos dicir que o uso da Lingua
galega  entre o alumnado nos contextos  máis  informais: recreos, saídas,
etc… é moi escaso.

A competencia comunicativa en galego que traen da etapa anterior é
pobre,  agás  aqueles  que  proceden  dun  núcleo  rural,  Castroverde,
Pobra de San Xiao…  

1.1.4.A situación lingüística no centro.

A Lingua Galega está presente no Centro nos documentos, carteis,  vida
administrativa,  nas  notas  informativas  dos  taboleiros,  nas  exposición
permanentes que se están a facer no Centro, nas conferencias, nas obras de
teatro  promovidas  polos  departamentos  e  sobre  todo  no  relacionado  coa
administración, neste último caso, é plena.

2.-  OBXECTIVOS:

2.1- Contorna sociolingüística do centro: 

 Valorar e estimar a lingua galega como base útil en calquera situación
comunicativa.



 Potenciar  a  formación  e  adecuación  de  actitudes  de  cara  á
normalización lingüística.

 Poñer en valor a contorna social, paisaxístico, cultural e literaria como un
dos medios normalizadores.

 Dar  visibilidade  aos  proxectos  e  actividades  do  centro   para  que  a
cidadanía saiba do noso compromiso coa lingua galega, por medio da
prensa e redes sociais. 

2.2-Profesorado:

 Procurar a participación de todos os departamentos nos
proxectos e celebracións.

 Favorecer  as  actitudes  positivas  de  cara  á  lingua  procurando
conseguir  un  compromiso  mínimo  para   a  viabilidade  do  noso
idioma.

 Asentar  o  emprego do idioma galego como idioma vehicular  da
comunidade educativa.

 Procurar o cumprimento da Lei de Normalización Lingüística, non
en  sentido  fiscalizador  senón  como  asesoramento  e  soporte  a
aquelas persoas que non se sintan seguras na utilización da lingua.

 Acrecentar  a  presenza  do  galego  nas  aulas  concienciando  o
profesorado  de  que  a  súa  actitude  é  determinante  para  o
alumnado.é preciso salvagardar o dereito do alumnado a recibir as
clases en galego, pois aumenta a súa competencia lingüística.

2.3- Alumnado:

 Valorar e estimar a lingua galega como base útil en calquera situación
comunicativa.

 Potenciar  a  formación  e  adecuación  de  actitudes  de  cara  á
normalización lingüística.

 Fomentar a presenza do galego nas novas tecnoloxías.

 Concienciar –a través de accións dialogantes- a aqueles sectores menos
predispostos, da conveniencia do uso do galego no ensino.



 Poñer en valor a contorna social, paisaxística, cultural e literaria como un
dos medios normalizadores.

 Incrementar o uso do galego no ensino.

 Fomentar o uso do galego a nivel oral  e escrito coa participación en
actividades,  concursos  e  proxectos  nos  que  o  uso  do  galego  é
fundamental.

2.4 -Centro:

 Valorar e estimar a lingua galega como base útil en calquera situación
comunicativa.

 Potenciar  a  formación  e  adecuación  de  actitudes  de  cara  á
normalización lingüística.

 Avanzar na liña normalizadora canto ás relacións internas e externas do
Centro.

 Promover  a  desaparición  dos  prexuízos  cara  á  lingua  e  crear
actitudes  positivas procurando conseguir un compromiso mínimo para a
viabilidade do noso idioma.

       

3.- COMPOSICIÓN DO EDLG:

Como  ordena  o  artigo  15º  o  Decreto  79/2010,  do  20  de  maio,  para  o

plurilingüismo no ensino non universitario en Galicia (DOG nº 97, do 25 de

maio), no IES Lucus Augusti constitúese un equipo de dinamización da lingua

galega, formado pola súa coordinadora, por profesorado, por representantes do

alumnado e por persoal non docente.

COORDINADORA: 

Yolanda Carregal González. Lingua e Literatura Galega

PROFESORES:

Departamento de Lingua Galega.

Ana Belén Abeledo,Departamento de Música.



Silvia Becerra Aldray, Departamento de Alemán.

Inés García Seijo , Departamento de Física e Química.

Victoria Rodríguez Labrada, Alicia Merino Pérez, Departamento de Plástica.

Anxo Rodríguez Carballo, Enrique Hervés Sayés, Departamento de Historia.

Díaz Prol Concepción, Departamento de Relixión.

Álvarez Álvarez María del Mar,  Arias Bruzos María Elena, Departamento de

Inglés.

Alumnado: 

 Alumnado sen determinar . Falando co profesorado  do centro a participación
no centro é boa por  parte  do alumnado,   mesmo moito alumnado castelán
falantes vólcase nas actividades sen reparar na lingua.

  

Persoal non docente: 

Sen determinar.

4.- PLAN DE ACTIVIDADES.

Á    hora  de  desenvolver  as  actividades  de  normalización  e  dinamización
pretendemos en todo momento que estas estean sempre   enmarcadas dentro
do Plan Xeral  Anual  do Centro e que aproveiten as canles que existen no
Instituto  para  a  súa  realización:  actividades  complementarias,   titorías,
dinamizadores   da   Biblioteca,  das    TIC,  da  convivencia,    Xefes  de
Departamento,  Departamento  de  Orientación,  etc.    Calquera  conduto  pode
ser   bo   para  a  transmisión  dos  devanditos  obxectivos  relacionados  coa
Normalización lingüística do Centro.

Desta maneira tratamos de conseguir que as nosas actuacións non se perciban
de maneira illada ou que o alumnado as asocie unicamente ao Departamento
de Lingua Galega.



ACTIVIDADE 1. “Comunidade lectora”

1)    Colaboración  coa BIBLIOTECA ESCOLAR para  o  curso  2022/23  para
promover a  lectura tanto da mocidade como de adultos de libros en galego .

2)   Plan de divulgación de actividades (tanto internas como externas).

3)   Concurso de vídeos promocionais de libros (booktrailers) por niveis, ligado
a Dinamización Lingüística .

4) Continuar coa dinámica de participar nalgunhas conmemoracións

5)    Revisar  propostas  das  principais  editoriais  para  achegar  ás  autoras  e
autores aos centros.

6)   Revisar se hai exemplares dos libros propostos para a os distintos cursos.

7)  Celebración do Día de Rosalía, o 23 de febreiro. Celebración do Día do
Libro, 23 de abril, e do Día das Letras Galegas, o 17 de maio.

ACTIVIDADE 2.

Celebración de festas tradicionais como Magosto, Samaín, Nadal e Entroido.

ACTIVIDADE 3.

Concienciación de distintas efemérides: 25 de novembro,  Día das Aves: 9 de
maio; 30 de xaneiro Día da Non Violencia e a Paz; 14 de Febreiro Día de San
Valentín; 23 de febreiro Día de Rosalía; 8 de marzo Día Internacional da Muller;
23 de abril Día Mundial do Libro e dos Dereito de autor; 12 de maio Día escolar
das matemáticas; 17 de maio Día das Letras Galegas; 5 de xuño, Día Mundial
do  Medio  Ambiente.  Contamos  coa  inestimable  axuda  da  Biblioteca,  cos
distintos Departamentos e con Vicedirección.

ACTIVIDADE 4.

Actividades con outros departamentos que lle dan ao noso proxecto un carácter
multidisciplinar que o enriquece e que o alumnado valora. Traballarase tamén
co  grupo  de  traballo  formados  pos  departamentos  de  Física  e  Química  e
Bioloxía en actividades no Museo Pedagóxico que hai neste centro.

ACTIVIDADE 5.



Charlas  e contactos  con persoas que se achegan ao noso centro non con
carácter  regular  pero  que  puntualmente  podemos  contactar  con  eles  para
enriquecer ao noso alumnado de interese tanto académico como experiencial.

ACTIVIDADE 6.

Participación  se  é  posible  nalgunha  excursión,  Correlingua  ou  roteiro.  En
perspectiva e dependendo da resposta do IES Basanta Silva , pensamos en
facer  o  roteiro  que levaron a cabo neste centro,  sobre a figura de Agustín
Fernández Paz ,o curso pasado o equipo de Dinamización xunto coa Biblioteca
do centro.

ACTIVIDADE 7

Xunto  cos  departamentos  de  Inglés  e  Música  e   tendo  en  conta  a  ampla
participación  do  alumnado  nesta  actividade  o  curso  pasado  ,  buscarase
preparación  dunha obra de teatro en galego para ser representada dentro e,
se pode ser, fóra do centro educativo.

ACTIVIDADE 8

Xunto  co  departamento  de  Música,  poñerase  en  marcha  un  obradoiro  de
música galega. 

ACTIVIDADE 9

Realizaremos unha enquisa para  saber  a situación sociolingüística  do noso
centro.

5.- CONCLUSIÓN.

Este proxecto pretende animar a toda a comunidade educativa, pero, sobre
todo ao alumnado, a falar, comunicarse, ler, escribir e vivir tamén en galego.
Contamos coa colaboración da Directiva, Dpto Plástica e Audiovisual, Historia,
Lingua  e  Literatura  Galega,Alemán,  Inglés,  Relixión,  Filosofía,  Música,  etc,
Biblioteca,  Tics  e  do  alumnado.  Trátase  de  implicar  a  toda  a  comunidade
educativa na dinamización da lingua galega. 

Vº e Prace a directora A coordinadora do EDLG

Carlos Cazón Rivas Yolanda Carregal González




